
「獨派」寸爆「泛民」
Sword Lam：講個笑話：「泛民」撐言論自由。

Nicky Eu：撐自己友有言論自由。

hzaka Hin：「民陣」同民主派係言論自由代理人，包攬民主。

區錫群：祇（只）有「民陣」有言論自由，其他人無，不嬲都吾（唔）應該參
加「民陣」及飯團攪（搞）集會。

Castor Ho︰口講言論自由，實際只要自己參選自由。

Rick Chuck︰ 「泛民」有選舉，什麼也不是問題。什麼政治民生都是為了選
舉，選舉就是目的。

資料來源：fb留言 整理：香港文匯報記者 陳川

「佔中三丑」之一
嘅戴耀廷因為鼓吹
「港獨」備受社會各

界狠批，反對派為咗撐佢加上要宣傳選舉，
前晚搞集會話要「捍衛言論自由」，結果咪
就係過唔到人都過唔到自己囉。當晚多名
「獨派」學生會中人投訴「民陣」唔畀佢哋
上台發言，批評「大台」話尊重言論自由其
實得把口，最後都係「狗改不了吃屎」喎！
唔少人就看透世事咁話，你估「泛民」真係
捍衛言論自由咩，都係借議題為未來嘅選舉
造勢啫。

稱行政程序拒批發言
據浸會大學傳理學院新聞系學生刊物《新

報人》前晚報道，中大學生會會長區倬僖喺
「香港民族陣線」嘅集會上話，有「民陣」
職員拒絕畀佢哋上「大台」發言，原因係大
會「只容許學聯代表發言，而不容許學生代
表發言」。
樹仁大學學生會外務副會長暨學聯常委張

朗軒亦話，佢哋大前日同「民陣」「接洽」
時，大會容許佢上台發言，但前晚突然拒
絕，佢對「民陣」嘅決定感到詫異，其後仲
喺fb發帖講返始末。
張朗軒話，佢哋通過學聯表示，樹仁學生

會、中大學生會想發言，「民陣」都話冇問
題，「但到現場後，我們表示想發言，『民
陣』表示只接受學聯代表發言。即使我身為

學聯常委，想以學生會或學界身份發言，
（但）『民陣』表示不能夠接受。」
佢又爆當時對方係咁講嘅：「『如果個個

都 話 學 生 會 想 發 言 咁 咪 好 大 獲
（鑊）？』……當我地（哋）不分派別去支
持言論自由，點解想上台發言都可以話『行
政上問題』唔允許，我不能夠接受有人要強
加我係學聯代表而唔係代表學生會或者學
界。就是次『民陣』的態度與處理手段，我
只能夠表示遺憾並強烈譴責。」
唔少網民就留言批評「大台」文化。學聯

代表會署理主席張倩盈其後留言「晒冧」，
話佢傳訊息畀「民陣」fb專頁，問佢哋有無
「學界」發言時間，「睇怕當時誤會咗我想
代表學聯發言」，所以就唔畀張朗軒以學界
身份上台。不過，張倩盈都忍唔住呻句：
「但講真，學生會成員去到，我又有電話聯
絡，當臨時換個發言人有幾難……行政問
題……」

「獨門」呻屈狗咬狗骨
「獨」人之一、中大學生會代表會民選代

表袁德智亦話：「發個言都係十分鐘姐
（啫）。行政程序只喺（係）藉口，如果有
心，就算加多個人應該點會唔俾（畀）你講
兩句，『民陣』真喺（係）有趣。大台真喺
（係）不了，以後『民陣』搞咩你都係咁先
啦！」「James Wong」則留言揶揄：「到今
日咁嘅時局，『民陣』如果都冇呢個sense

（觸覺）分清學界、學聯都真係個笑話
嚟。」
有出席集會嘅「無待堂堂主」盧斯達也批評

「民陣真係狗改不了吃屎」、「你以為言論自
由是香港人的公因數，但『泛民』的公因數只
有選舉」。盧斯達仲指出，當晚長毛（梁國
雄）講講吓就話要令「中共」知道唔係冇代
價，下一步要全速開始「風雲計劃」，搞區選
喎，「笑×死。」

回應偏幫「泛民」出晒面
「民陣」自己就發聲明話，佢哋只係收到

學聯嘅要求，亦留咗時間畀學聯，最終唔畀
學生會上台發言，都係「民陣」代表同「泛
民」議員助理「轉告」，「以學聯代表名
義，而非個別院校學生會名義發言，較能為
合辦的各個方面，包括民主派會議各議員所
『接受』。」
咁即係有傳統反對派議員唔畀「獨派」學生

會上台講嘢啦，言論自由喎。「獨派」組織
「學生動源」、「香港民族陣線」噚日都出咗
聲明鬧「民陣」損害言論自由。
因「港獨」言論而起嘅集會，最後唔畀「獨

派」講嘢，最後得返班關注出年區議會選舉、
後年立法會選舉嘅人發言，成件事都幾典型
吓。你以為「大台」唔知「港獨」瀨嘢、真係
想畀你哋講「港獨」咩？你班學生哥咁都唔
明？

■香港文匯報記者 陳川

話要捍衛言論自由，最後俾人踢爆唔准
「獨派」學生上台講嘢，咁樣衰要點解
圍？「民陣」就將問題變成「集體責
任」，拉埋「民主派會議各議員」入嚟，
話咁樣先係大家「接受」嘅安排，有人就
諗到要搵人祭旗，話係疑似「佔中糾察」
郭紹傑唔畀學生發言喎，郭紹傑隨即留言
話「唔好屈我」，自嘲自己喺「大台」下
都係小薯一名，「一日最衰都係郭紹傑？

所有嘢都係郭紹傑搞成？大家唔好咁抬舉
我啦！」
爆單咁嘅醜聞，反對派又唔知點落台啦，
網民「Cheung Chi Fung Johnny」就學晒戴
耀廷啲「誤會」、「可能」，留言話︰「就
我今晚現場所見，中大嶺大學生原本同『民
陣』相關人士有交待，係被容許上台，但我
見到係疑似Siu Kit Alex Kwok（郭紹傑）
意（圖）阻止學生進場發言，少數把持『民

陣』的人自作主張，咪又搞到大家互相止
（指）責吧！」
咁樣一講，咪由「大台」問題變做一男子
問題囉，好多人都跟口就鬧爆郭紹傑「×
街」。
不過，郭紹傑就留言反駁，叫大家唔好屈

佢，仲批評啲人未搞清楚事實根據，就亂咁
指責人，「根本冇邏輯可言」。

■香港文匯報記者 陳川

唔准「獨生」上台發言 郭紹傑：唔好屈我

■張朗軒fb發帖呻屈。 fb截圖

■■《《新報人新報人》》
報道報道「「民陣民陣」」
霸霸「「大台大台」」鬧鬧
劇劇。。 fbfb截圖截圖

「獨人」撐戴「獨相」盡露
戴耀廷又再發「獨」論 政界批不合情不合理不合法

戴耀廷口講尊重他人
網民：咁你哋又話人「港豬」

口 裡 說
不，身體卻
很誠實。戴

耀廷策劃違法「佔中」，撕裂社會，
但佢就繼續美其名為「愛與和平」。
佢近日仲喺fb發帖，話要尊重政見不
同以至當權者。話講得非常漂亮，但
就有網民揶揄：「俾你地（哋）『泛
民』稱之為『港豬』嘅普通人，佢地
（哋）幾時受你地（哋）『泛民』尊
重？」
戴耀廷在fb以《尊重》為題發帖，
話在「抗爭」中，「因抗爭者希望能
改變不公義的制度，對那些當權者、
既得利益者、或受僱守護現有體制的
人……不單不會尊重他們，甚至把他
們妖魔化，因他們不只不符公義標
準，更是施行不義者。但若抗爭者能
用本質的尊重去看他們，即使在公義
之路上大家是站在對立兩方，他們仍
應受尊重，因他們同是享有人類尊嚴
的人。」

網民批強「佔」民意促道歉
「Terry Yue」就留言KO：「佔香
港人口約四分之一嘅『泛民』，自以
為佔據道德高地，自以為手握真理，
自以為有高人一等嘅價值觀，以一種
居高臨下嘅心態，將自己嘅主張強加
俾（畀）其他四分之三嘅香港人，開
口閉口『我地（哋）香港人點
點……』，似乎（當）其它（他）四
分之三香港人根本不存在。」

他續說：「而這四分之三嘅香港
人之中，除部分建制支持者外，大
部分衹（只）係對政治冇乜感覺，
想安穩過日，想經濟好，想社會唔
好太動蕩（盪），俾你地（哋）
『泛民』稱之為『港豬』嘅普通
人，佢地（哋）幾時受你地（哋）
『泛民』尊重？」
「Terry Yue」續道：「如果你真係

實踐你所講，尊重政見不同嘅人，你
係唔係唔應該鼓吹『違法達義』，號
召『佔中』，粗暴咁踐踏法制，社會
秩序？因為損害法制同埋社會秩序必
然損害好多無辜人嘅利益。如果你真
係實踐你所講，『佔中』過後咁多
年，你係唔係應該對果（嗰）啲係
（喺）『佔中』期間無辜受損嘅大衆
講聲對唔住？如果你真係實踐你所
講，係唔係應該帶領『泛民』同其它
（他）不同政見嘅人一齊坐低，調和
不同政見，傾出一個幫香港走出困境
嘅方案？」
「Timmy Meier」也道：「若要人

尊重你，你必自重。但看不到你有，
那你又有何資格受到尊重？連你自己
所作出（的）承若（諾），『佔中』
後自首去了那（哪）裡？看看現在那
班之前給你利用的一班青年人，現在
可有人出來撐你？你心照啦，副教
授！」
唔少網民都係心水清者，寫幾隻字

就想漂白，真係應該節省啲。
■香港文匯報記者 陳川

「民陣」霸大台 尊重言論得把口

戴耀廷早前赴台發表「獨」論，與
「台獨」、「藏獨」、「疆獨」

和「蒙獨」等勢力合流，叫大家思考
政權倒台後「香港建國」的可能云
云。有關言論分裂國家，隨即受到社
會各界的嚴厲批評和強烈譴責。不
過，戴耀廷則以「言論自由」、「學
術自由」為擋箭牌，聲稱自己不支持
「港獨」，只是討論云云，但言行卻
三番四次藏頭露尾。
前晚的「撐」戴耀廷集會上，就出
現了「香港獨立」的旗幟。而戴耀廷
則聲言不會為「紅線」改變觀點，再
次高呼「沒有政權不倒」等。
「香港民族陣線」亦在附近舉行另
一個集會「撐戴」，同樣聲言要捍衛
「言論自由」。「民陣」稱，香港
「必須脫離中國」，才能「政治自
主」，「戴耀廷所遭受的『打壓』，
本質上就是『獨』派被『打壓』。」

陳曼琪：適時立法二十三條
對於上述狀況，港區全國人大代
表、香港中小型律師協會創會會長陳
曼琪批評，戴耀廷的言論問題與「紅
線」無關，而是其言論本身危害國家
安全、領土完整，明顯是在推動和助
長「港獨」，為「港獨」主張創造有
利條件，嚴重違反憲法和基本法，
「是作為中國人不應該做的事。」她
又質疑，若戴耀廷不是「港獨」主張
中的中心人物，又怎會有「港獨」分
子到場支持？
陳曼琪續說，戴耀廷多番聲言「沒
有政權不倒」的說法，亦是自打嘴
巴，赤裸呈現了其「港獨」野心，既
不符憲法第一條的「中國共產黨領導
是中國特色社會主義最本質的特
徵」，也不符本地法例中的《刑事罪
行條例》第九條和第十條，是觸犯了

煽動罪。
她指出，國家近年的發展顯示，現

時的領導模式是可行的，也是歷史和
人民所選擇的。而戴耀廷卻想以自己
的利益，去危害國家安全、破壞13
億人民生活保障的成果，「在『一國
兩制』下，香港可以有不同生活方
式，但不能動搖國家根本，所以我促
請特區政府依法辦事，嚴厲打擊『港
獨』問題。」
她並指，現時是為基本法第二十三

條立法的時機，形容有關問題是「相
對的」，若特區政府不採取措施去遏
制「港獨」問題，「港獨」分子只會
更肆無忌憚。

何啟明批龍門任搬
工聯會立法會議員何啟明批評戴耀

廷的言論不斷搬龍門，一時大肆鼓吹
「港獨」，受到批評後又言論閃縮，
而在有支持者在旁的集會上，則再次
發表「港獨」言論。他認為，戴耀廷
不應再發表其不切實際的幻想，以什
麼「支爆論」等去誤導市民，不斷說
「政權倒台」等無謂言論。

顏汶羽促斬纜斷「獨」
青年民建聯主席顏汶羽批評，戴

耀廷多次在不同地方、不同場合提
出「港獨」是選項，這是無稽說
法。他指，香港市民均十分清楚香
港是中國的一部分，雖然戴耀廷聲
稱不支持「港獨」，但市民很清楚
看到這只是「口講一套」，而集會
上「獨派」中人聚集，也反映戴耀
廷一直受到「港獨」分子的支持，
與「港獨」分子時有互動，「若他
真是不支持『港獨』，應向『港
獨』分子說不！也應停止做出各種
無聊的行為及論調。」

香港文匯報訊（記者 甘瑜）「佔中三丑」之一的戴耀廷

（戴妖）早前赴台灣「五獨」論壇大肆鼓吹「港獨」，回港後

受到社會各界的批評，又改口稱自己不支持「港獨」云云。不

過，反對派前晚舉行的「撐」戴耀廷集會上，就見到有人高舉

「港獨」旗幟，而戴耀廷又再次發表政權「倒台」的言論。多

名政界人士均指出，雖然戴耀廷在「港獨」言論上不斷搬龍

門，一時鼓吹「港獨」、一時又聲稱不支持，但其多次的發言

已顯示出其「港獨」企圖，於情於理於法均不合，而「港獨」

分子現身撐場，更顯示出戴耀廷一直受到「港獨」分子的支

持，也與「港獨」分子時有互動。

■■新社聯早前請願促教育局革除戴耀廷在港大的教職新社聯早前請願促教育局革除戴耀廷在港大的教職。。 資料圖片資料圖片

